
7.1. Опис на локацијата 

Инсталација на Друштвото за Заштита на Животната Средина, ЕКО-ТЕАМ ДОО, 

Скопје се наоѓа во склоп на индустриската зона „Рудници и Железарница Скопје “ на 

територијата на општина Гази Баба, Скопје.  

Општина Гази Баба се простира во источниот дел на скопската котлина и на градот 

Скопје во горниот тек на реката Вардар. Пречникот на простирање на Општината во 

правец исток – запад изнесува 10 km, а во правец север – југ 15 km. Општина Гази Баба 

се граничи со скопските општини Бутел и Чаир на север, на запад со Центар и 

Аеродром, на југ со Илинден и Петровец и на исток со Арачиново и Липково. 

 

 

 

 

 

 

 

 

 

 

 

 

 

 

 

 
 

 

 

Општина Гази Баба 

Општина Гази Баба е најголема индустриска зона во градот Скопје и на нејзината 

територија се создава третина од општествениот производ на Република Македонија. 

Општината се соочува со голем предизвик во решавањето на проблемите со цврстиот 

комунален отпад, особено во руралните средини. Ова е особено важно ако се земе во 

предвид фактот дека околу 65% од вкупната површина на општината која изнесува 92 

km2  е обработливо земјиште кое припаѓа на руралните средини. Објектот е оддалечен 

околу 150 метри воздушна линија од населбата Железара, односно од објектите за 

домување и објектите за вршење на мали и деловни комерцијални дејности.  

Индустриската зона „Рудници и Железарница Скопје“ започнува со своето 

делување уште во далечната 1967 година преку металуршкиот комбинат Рудници и 

Железарница “Скопје”. Во текот на своето делување се до 1997 година кога доаѓа до 

преструктурирање на комбинатот и приватизација на погоните, локациите и објектите 

во склоп на зоната биле наменети за различни индустриски дејности кои ја 

придружувале металургијата и чие долгогодишно работење придонело за одредени 

историски оптоварувања на почвата и околната животна средина.  

Следејќи го светскиот технолошки развој, модернизација на производството и 

тенденцијата на заштита на животната средина,  индустриската зона прерасна во една 

од главните и најголеми индустриски зони. Со работење се активни неколку индустриски 

капацитети, меѓу кои: 

- РЖ Институт АД, Скопје, се занимава со производство на легури од обоени 

метали и неметали;  

- Факом АД, Скопје, основна дејност е производство и услуги од 

металопреработувачката дејност; 

- Скопски легури ДООЕЛ со основна дејност е производство на феролегури; 

- Либерти Стил Груп Скопје е водечка светска компанија за челик, (ладно 

валан лим, поцинкуван лим, пластифициран лим); 

- Макстил АД, Скопје, во чиј состав влегуваат производните погони: 

челичарница и валавница е значаен регионален производител на 

топловалани дебели лимови;  

- Фарекс ДОО, магацин, чија основна дејност е трговија на големо со 

пластифицирани и поцинкувани лимови; 

- РЖ Услуги АД, Скопје се занимава со собирање, прочистување, 

призводство и дистрибуција на вода за пиење и индустриска вода; 

- РЖ Интер-Трансшпед АД, Скопје со основна дејност е вршење на 

транпосртни услуги на правни субјекти во внатрешноста на железарскиот 

круг и сервис на тешка механизација (булдожери, утоварачи, багери и сл.), 

и тешки товарни возила (камиони и дампери). 

Поголемиот дел од територијата на општината во централниот, југо-западниот и 

јужниот дел (65% од вкупната територија) се наоѓа во рамница под обработлива 

површина со неколку височини во северниот дел од општината (парк шума Гази Баба) 

и во централниот дел (месноста Камник), како и планински дел (Скопска Црна Гора) во 

источниот дел од општината. Најниското населено место е со 225 м.н.в (с. Трубарево), 

а највисоката точка во Општината е на 1.626 м.н.в. 

Локацијата каде што се врши дејноста се катастарски парцели со број 2254/0, 

2253/0, 2325/1, 2325/3 и се наоѓа во индустриската зона „Рудници и Железарница 

Скопје“ на територијата на општина Гази Баба, Скопје. Согласно Главниот Урбанистички 

План на град Скопје предвидената намена на локацијата во легендата е означена со 

буквата Г, што претставува локација за производство, дистрибуција и сервиси каде се 

вброени и подгрупите: Г1 - тешка и загадувачка индустрија, Г2, Г3, Г4 - лесна индустрија, 

сервиси и стоваришта. 

Предметната локација означена на синезниот план, 

ГУП на Град Скопје за период 2012-2022 

Територијата на општината е под влијание на континентална и медитеранска 

клима, која предизвикува појава на студени континентални и влажни периоди, а лете 

топли континентални и суви медитерански периоди. Просечната годишна температура 

на воздухот во општина Гази Баба изнесува +12,5°С. Средната месечна температура 

во сите три зимски месеци е над нулата, најстуден месец е јануари со средна вредност 

на температурата од 0,4ºС. Температурните инверзии се јавуваат во сите месеци на 

годината, но нивната појава е најизразена во зимските месеци. Просечниот мразен 

период во Скопската котлина трае 84 дена. Високата вредност на топлотниот режим во 

скопската котлина се манифестира со летни и тропски денови.   

Просечната годишна релативна влажност на воздухот изнесува 70%. Најниска 

релативна влажност на воздухот се јавува во текот на јули и август и изнесува од 54% 

до 69%.  Во Скопската котлина, просечно паѓаат 515 mm/m2 врнежи кои во текот на 

годината се нерамномерно распределени по месеци и годишни сезони. Најврнежлив 

месец е мај со просечна сума од 61 mm, потоа ноември 52 mm, а со најмалку врнежи се 

август и јули 33 mm. Просечни пролетни количини на врнежи изнесуваат 139 mm додека 

зимата со 125 mm. Врнежите во Скопската котлина се главно од дожд, а во зимските 

месеци се јавуваат и од снег. Од вкупниот просечен годишен број на врнежливи денови, 

само 17% се денови со врнежи од снег и лапавица и се јавуваат од ноември до март. 

На територијата на општина Гази Баба, дуваат три вида на ветрови: Повардарец, 

Југоветер и ветер од северо - запад. Повардарецот дува од Шар Планина долж реката 

Вардар, кон јужните делови на Р. Македонија. Преку лето е сув, а преку зима и есен е 

А 

пропратен со врнежи. Југо ветерот дува од спротивен правец на ветерот Повардарец. 

Тој е топол ветар и е редовно пропратен со дожд. Ветерот што дува од Качаник кон 

Скопје, по долината на реката Лепенец, е сличен на Повардарецот. Брзината на 

ветровите изнесува: максималната од 29 до 30 km/h, средната од 14 до 21 km/h и 

минималната од 1 до 5 km/h. 

Територијата на Општина Гази Баба изобилува со поголеми и помали реки, потоци 

и подземни води, особено на планината Скопска Црна Гора. Повеќето од водотеците се 

од повремен карактер. Позначајни површински водотеци во Општина Гази Баба се 

реката Вардар, како и помалите водотеци Раштански Поток (во с. Раштак), Страшка 

(Булачанска) Река во с. Булачани и Црешевска Река (с. Стајковци). Во Општината Гази 

Баба постојат повеќе извори, од кои 4 извори се во околината на с. Булачани, а 5 извори 

во с. Раштак. Изворите се наоѓаат на голема височина и слободно истекуваат.  Постојат 

големи резерви на подземна вода, бунарска и артеска.  

Подземните води лежат врз непропустливи подлоги, односно под пропустливите 

слоеви составени од крупен песок и чакал. Најбогати терени со подземни води од 10 l/s 

се наоѓаат во непосредна близина на р. Вардар и се поврзани со неговото ниво. Во 

пониските делови подземните води се користат за обезбедување на населението со 

вода за пиење преку копање бунари.  Во општината, во близина на с. Смилковци има 

две вештачки езера (едно со постојан карактер и едно пресушено) кои се создадени со 

заградување на Буринарскиот водотек кој тече повремено. Буринарскиот водотек 

(канал) сезонски носи вода во Смилковско Езеро, заедно со водата од бунарот на 

“Макстил”. Брегот на езерцето е со постојан карактер и е покриен со трска и слична 

вегетација. Површината на ова езерце е помала, поради користење на водата за 

наводнување од Буринарскиот водотек. Езерцето е мезотрофно, во него има повеќе 

видови риба и се користи за ловење риба. Од 1970 година е пуштен во употреба систем 

за наводнување кој потекнува од малата акумулација „Камник“ изградена источно од 

индустрискиот комплекс Железара.  

Вештачка акумулација, Смилковско езеро 
 
 

Биодиверзитет и природно наследство 

На територијата на Општината постои локалитет Гази Баба кој со Одлука на 

Советот на град Скопје 1998 година е прогласен за карактеристичен пејсаж. 

Локалитетот Гази Баба е единствен од тој вид во поширокиот балкански регион и 

претставува вистинско зелено богатство. Неговата вкупна површина изнесува 102,44 

ha, од која 88,24 ha е шума (вештачки подигнати насади) или 14,20 ha е површина која 

не е под шума (голина). Во шумата Гази Баба се јавуваат голем број дрвни видови и 

грмушки, а од четинарските дрвни видови главно е застапен црниот бор. 

Локалитетот се одликува и со значајни едукативни вредности поради кои во 1976 

година беше прогласен како заштитено подрачје во категоријата споменик на 

природатa. 

Парк шума Гази Баба во непосредна близина на 
индустриската зона „Рудници и Железара Скопје“ 

 

Дендро-парк Арборетум. Арборетумот е оформен во 1953 година од страна на 

Земјоделско-шумарскиот факултет во Скопје. Лоциран е во алувијалната рамнина на 

Скопската Котлина, во атарот на село Трубарево и зафаќа површина 3 хектари. 

Всушност арборетумот претставува продолжение на вегетацискиот појас што го 

формираат локалитетите Острово од источна страна и Езерце од западна страна. Во 

арборетумот се засадени дрвенести и грмушести видови од нашата автохтона 

дендрофлора и видови од сите континенти, посебно од Европа, Азија и Северна 

Америка. 

 Планот за реконструкција на инсталацијата предвидува изведба на подобрена 

фасадна заштитна изолирана конструкција. Планирана е реконструкција и адаптација 

на постоечкиот простор и преградување со цел одделување на простор за браварска и 

машинска работилница, тоалети, соблекувални со тушеви и простор за одмор. 

Планирани се и мали интервенции во рамки на изградениот објект, со цел да се 

овозможи соодветно инсталирање на технолошката опрема и воспоставување на 

самиот процес во функција. Поради ова може да се истакне дека во фазата на 

реконструкција на инсталацијата можно е да се појави емисија на прашина, бучава и 

отпад при промена на оштетените и застарени делови од ѕидната конструкција на 

халата и адаптација и оградување на планираните простории. Веројатните влијанија 

односно емисии во животната средина за предвидениот проект за реконструкција на 

постојната инсталација за собирање, складирање и третман на опасен и неопасен отпад 

на друштвото за заштита на животната средина ДЗЖС ЕКО-ТЕАМ ДОО, се разгледуваат 

во три фази: 

- Фаза на реконструкција; 

- Оперативна Фаза; 

- По престанок на работа на инсталацијата; 

Опис на веројатните влијанија врз животната средина 

Опис на потенцијално влијание 
Фаза на 

реконструкција 

Оперативна 

фаза 

Престанок 

со работа 

Емисија на прашина, 

суспендирани честички 
√ х х 

Емисии на издувни гасови од 

механизација и возила 
√ √ х 

Емисии на отпадна вода во 

површинска и подземна вода 
х х х 

Емисии на отпадна вода во 

канализационен систем 
х √ х 

Емисии во почва х х х 

Бучава и вибрации х х х 

Влијанија врз биодиверзитет х х х 

Промена на пределски 

карактеристики 
х х х 

Загрозување на културно-

историско наследство  
х х х 

Создавање на отпад √ √ х 

Ризик од хаварии х √ х 

Создавање на нови работни места  х √ х 

 

 

Легенда: 

(√ ) – влијание со веројатност да се појави; 

(Х)  –  влијание со многу мала веројатност да се појави (т.е. не се очекува); 

 

7.2. Оцена на емисии во атмосферата 

Согласно Законот за квалитет на амбиентен воздух (“Службен весник на РМ“ бр. 

67/04, 92/07, 35/10, 47/11, 100/12, 163/13) и подзаконските акти, кои произлегуваат од 

него, емисиите во воздухот се категоризираат во: емисии од котли, точкасти емисии од 

стационарни и мобилни извори и потенцијални и фугитивни емисии. Што се однесува 

на влијанијата од границите на инсталацијата, се очекува голема фугативна емисија на 

прашина од компаниите кои се во непосредна близина во индустриската зона. 

 

7.3. Проценка на влијанијата врз реципиентот-површински води 

Местоположбата на локацијата исклучува директни влијанија и емисии во вода. 

Влијанието врз водата е единствено возможно при товар и транспорт на отпадните 

материјали што се предмет на складирање и обработка од локацијата на Нарачателот 

до локацијата на погонот.   

Kако една од основните мерки за намалување на влијанието и емисии во вода се 

јавува одржување на возилата во исправна состојба кои се користат за транспорт на 

отпадот внатре во објектот и возилата со кои се врши транспорт на отпад од локацијата 

на Нарачателот до локацијата на складот. На тој начин, значително ќе се намали 

веројатноста за појава на непредвидени дефекти и истекување на нафтени деривати 

од резервоарите на возилата, кои може да доспеат до водотеците или пак почвата и да 

предизвикаат огромни штети. Исто така потребно е да се посвети особено внимание 

при извршување на товарење и транспортот на отпад, да не дојде до неконтролирано 

излевање на отпадот во водотеците и на тој начин визуелно да се нарушат или 

потенцијално да се загадат.  

 

7.4. Проценка на влијанието во санитарна канализација 

Снабдување со техничка и хигиенска вода на територијата на Рудници и 

Железарница Скопје вклучувајќи и третирање на водата како и згрижувањето на 

отпадните води преку канализационен систем ги раководи компанијата РЖ Услуги АД, 

Скопје.  

Атмосферската и санитарна отпадна вода од локацијата се собира преку 

постоечка канализациона инфраструктура до колекторски систем за целиот 

индустриски комплекс. Во дворното место има постоечки сливници кои се во функција. 

Во атмосферската канализациона мрежа се опфатени и олуците од објектот. Фекалните 

води поминуваат низ уред за третман на истите пред нивното испуштање во 

канализациониот систем.  

За водата која се слева на површини каде поминуваат возила, e поставен 

сепаратор на масти. Овој тип на маслофаќач е хоризонтален, се состои од таложник, 

коалесцентен филтер, насочувач (by pass). Во склоп на технолошката канализациона 

линија се наоѓа водонепропустлив бункер кој е предвиден за интервентен прием на 

контаминирана вода во случај на хаварија.   

Со тоа се исклучува директно влијание од работењето на инсталацијата врз 

канализациониот систем

7.5. Проценка на влијанието од емисии во почва/подземни води 

Почвата како природен ресурс брзо реагира на најразлични влијанија кои можат 

да доведат до нејзина забрзана деградација и со тоа тешко да се спречат и отстранат 

влијанијата кои настанале. Таквите влијанија дејствуваат врз квалитетот на почвата 

односно: ја намалуваат содржината на органска материја, се контаминира почвата, 

доаѓа до засолување на почвата, губење на почвениот биодиверзитет, пренамена на 

почвата и сл. 

Работните процеси кои се одвиваат во постоечкиот објект се одвиваат на 

непропусна бетонска подлога која оневозможува емисии во почва и во подземни води. 

Инсталацијата за третман и складирање на отпад нема емисии во почва. Како 

додаток во прилог е приложен извештај од анализа на примероци почва земени од три 

локации од објектот и дворното место на инсталацијата „ЕКО-ТЕАМ“ ДОО Скопје. 

 

7.6. Расфрлање на земјоделски /неземјоделски отпад  

Во Инсталација на Друштвото за Заштита на Животната Средина, ЕКО-ТЕАМ 

ДОО, Скопје нема расфрлање на земјоделски и неземјоделски отпад во рамките на 

инсталацијата. 

 

7.7. Оценка на влијанието врз животната средина на 

искористувањето на отпадот во рамките на локацијата или неговото 

одлагање 

 

Основна дејност на Друштвото за Заштита на Животната Средина, ЕКО-ТЕАМ 

ДОО, Скопје e управување и постапување со отпад. Опасниот и неопасниот отпад 

соодветно се селектира, означува и складира за понатамошен дополнителен третман, 

рециклирање или реупотреба. Отпадот се предава на постапувачи со отпад, кои 

поседуваат дозволи за вршење на дејност, складирање и третман согласно видот на 

отпадот, количините отпад кои не можат да бидат згрижени во Република Северна 

Македонија се извезуваат. Детален опис за сите видови на отпад кој што се создава во 

текот на работењето на инсталацијата како и за местото на одложување и соодветните 

преземачи е даден во Додатокот V. 

7.8. Влијание на бучавата 

 

Согласно со класификацијата на подрачјата според степенот на заштита од 

бучава местоположбата на објектот, инсталацијата за складирање и третман на отпад 

„ЕКО-ТЕАМ“ ДОО Скопје спаѓа во подрачје од IV степен на заштита од бучава.  

 

Подрачје диференцирано 
според степенот на заштита од 

бучава  

Ниво на бучава изразено во 
dB (A)  

Ld Lv Ln 

Подрачје од четврт степен 70 70 60 

 
 

Со спроведувањето на технолошкиот процес можни се извори на бучава со 

различен интензитет, кои потекнуваат од уреди кои се дел од постројките вклучени во 

процесот (на пр. пумпи, уреди за ладење, центрифуга и сл).  

Новата опремата која е инсталирана ги задоволува современите барања и 

стандарди за производство на тивки уреди и нивната работата нема да ги надминува 

граничните вредности за ниво на  бучава. Интензитетот на бучавата се очекува да е 

непостојан, постројките се поставени во изолиран затворен објект. Нивото на бучавата 

е во рамките на граничните вредности дозволени за изложеност на бучава во работната 

и животната средина и во согласност со Правилникот за гранични вредности на нивото 

на бучава. 

Како додаток во прилог е приложен лабораториски извештај од извршени мерења 

на нивото на бучава во животна средина на границите на инсталацијата „ЕКО-ТЕАМ“ 

ДОО Скопје.  

ДОДАТОК КОН ПРИЛОГ VII 

1. Резултати од извршени анализи на примероци почва  

2. Извештај од извршени мерења на нивото на бучава во 

животна средина 

